
Lohi Boot Dahuluk

+

H usi ema nia istoria hah( kedas, Satanas hahu ninia esforsu atu
lohi ita-nia rasa. Nia ne'ebé hamosu revolta iha lalehan hakarak
lori rai nia moradoér sira atu hamutuk ho nia iha ninia funu hasoru
Maromak nia ukun. Adao no Eva moris ho ksolok tomak bainhira sira
halo tuir Maromak nia lei, no faktu ida ne'e sai testemuriu ida ne'ebé
la para hasoru Satanas nia hatete iha lalehan, katak Maromak nia lei
hanehan ema no kontra Ninia kriatura sira-nia di'ak. No liu tan,
Satanas nia laran-moras mosu bainhira nia haree uma furak ne'ebé
Maromak prepara ba kaben na'in rua ne'ebé la iha sala. Nia deside atu
halo sira monu, atu nune'e, bainhira nia haketak ona sira husi
Maromak no lori sira ba ninia kbiit okos, nia bele hetan rai no harii
iha ne'e ninia reinu hasoru Ida Ne'ebé Aas Liu.

Se Satanas hatudu an ho ninia karakter loos, Adao no Eva sei duni
nia kedas, tanba Maromak f6 ona avizu ba sira kona-ba inimigu
perigozu ida ne'e; maibé nia servisu iha nakukun, subar ninia
objetivu, atu nune'e nia bele kumpri ninia planu ho di'ak liu. Nia uza
samea hanesan ninia dalan, ne'ebé iha tempu ne'eba kriatura ida
ne'ebé ninia oin furak tebes, no ko'alia ba Eva: “Maromak dehan duni
ka, Imi labele han husi ai-hun hotu iha jardin?” Jénesis 3:1. Se Eva la
tama ba argumentu ho tentador, nia sei seguru; maibé nia brani
ko'alia ho nia no monu hanesan vitima ba ninia lohi sira. Nune'e mak
ema barak sei monu nafatin. Sira duvida no argumenta kona-ba
Maromak nia ezijénsia sira; no iha fatin atu halo tuir ukun-fuan

divinu sira, sira simu ema nia teoria sira, ne'ebé subar de'it Satanas
nia planu aat sira.

“Feto ne'e dehan ba samea, Ami bele han ai-hun sira iha jardin nia
fuan: maibé kona-ba ai-hun ne'ebé iha jardin nia klaran nia fuan,
Maromak dehan ona, Imi labele han, no imi labele kaer, atu imi labele
mate. No samea dehan ba feto ne'e, Imi sei la mate duni: tanba
Maromak hatene katak iha loron ne'ebé imi han, imi-nia matan sei
nakloke, no imi sei sai hanesan maromak sira, hatene di'ak no aat”
Versikulu 2-5. Nia deklara katak sira sei sai hanesan Maromak, iha
matenek boot liu uluk no bele moris iha nivel aas liu. Eva tuir
tentasaun; no livhusi ninia influénsia, Adao més monu ba sala. Sira
simu samea nia liafuan, katak Maromak la hakarak dehan duni buat
ne'ebé Nia dehan; sira la fiar sira-nia Kriadér no hanoin katak Nia
hanetik hela sira-nia liberdade no katak sira bele hetan matenek no
foti-aas boot liuhusi kontra Ninia lei.

Maibé depois ninia sala, Adao hetan saida mak liafuan sira ne'e nia
signifikadu, “Iha loron ne'ebé 6 han, 6 sei mate duni”? Nia hetan katak
liafuan sira ne'e signifika, hanesan Satanas halo nia fiar, katak nia sei
tama ba moris ida ne'ebé aas liu ka? Se nune'e, loos duni iha di'ak
boot atu hetan liuhusi kontra lei, no Satanas sai duni benfeitor ida ba
rasa umanu. Maibé Adao la hetan katak ida ne'e mak sentensa divina
nia signifikadu. Maromak deklara katak hanesan kastigu ba ninia sala,
ema tenke fila fali ba rai ne'ebé Nia foti nia husi: “O mak rai rahun, no
0 sei fila fali ba rai rahun?” Versikulu 19. Satanas nia liafuan sira, “Imi-
nia matan sei nakloke,” sai loos de'it iha sentidu ida ne'e: Depois Adao
no Eva la halo tuir Maromak, sira-nia matan nakloke atu haree sira-
nia beik; sira hatene duni buat aat, no sira prova sala nia fuan moruk.

Iha Eden nia klaran moris ai-moris nian, ne'ebé ninia fuan iha kbiit

atu halo moris kontinua nafatin. Se Adao kontinua halo tuir Maromak,
nia sei kontinua iha dalan livre ba ai-hun ida ne'e no sei moris ba

556



nafatin. Maibé bainhira nia halo sala, nia hetan hadook husi han ai-
moris nian, no nia sai ida ne'ebé tenke mate. Sentensa divina, “O mak
rai rahun, no 6 sei fila fali ba rai rahun,” hatudu ba moris nia lakon
tomak.

Imortalidade (moris ne'ebé la mate), ne'ebé Maromak promete ba
ema ho kondisaun katak nia halo tuir, lakon ona tanba kontra lei.
Adao labele f6 ba ninia bei-oan sira buat ne'ebé nia la iha; no sei la iha
esperansa ba rasa ne'ebé monu ona se Maromak, liuhusi Ninia Oan
nia sakrifisiu, la lori imortalidade to'o sira-nia liman. Maski “mate
tama ba ema hotu, tanba ema hotu halo sala,” Kristu “lori moris no
imortalidade ba naroman liuhusi evanjelhu” Roma 5:12; 2 Timoéteo
1:10. No liuhusi Kristu de'it mak ema bele hetan imortalidade. Jesus
dehan: “Ema ne'ebé fiar Oan iha moris rohan-laek: no ema ne'ebé la
fiar Oan sei la haree moris” Joao 3:36. Ema ida-idak bele hetan
bensaun ida ne'e ne'ebé folin la iha, se nia kumpri kondisaun sira. Sira
hotu “ne'ebé ho pasiénsia kontinua halo di'ak, buka gléria no onra no
imortalidade,” sei simu “moris rohan-laek” Roma 2:7.

Ida de'it ne'ebé promete ba Adao moris iha la halo tuir mak lohi-
na'in boot. No samea nia deklarasaun ba Eva iha Eden—“Imi sei la
mate duni"—mak sermaun dahuluk ne'ebé ema prega kona-ba klamar
nia imortalidade. Maibé deklarasaun ida ne'e, ne'ebé hatuur de'it ba
Satanas nia autoridade, hetan haklaken fali husi mundu kristaun nia
pulpitu sira, no ema barak liu simu lalais hanesan ita-nia inan-aman
dahuluk simu. Sentensa divina, “Klamar ne'ebé halo sala, nia sei mate”
(Ezekiel 18:20), ema halo nia signifika: Klamar ne'ebé halo sala, nia sei
la mate, maibé moris ba nafatin. Ita labele la hakfodak ho beik estranu
ida ne'e ne'ebé halo ema fiar lalais tebes Satanas nia liafuan no la fiar
Maromak nia liafuan.

Se Maromak husik ema depois ninia monu atu iha dalan livre ba
ai-moris nian, nia sei moris ba nafatin, no nune'e sala sei sai imortal.
Maibé kerubim sira no surik ahi lakan nian guarda “ai-moris nian nia

dalan” (Jénesis 3:24), no la iha ida husi Adao nia familia ne'ebé hetan
lisensa atu liu barreira ne'e no han fuan ne'ebé f6 moris. Tanba ne'e la
iha ema sala-na'in ida ne'ebé imortal.

Maibé depois Monu, Satanas haruka ninia anju sira atu halo
esforsu espesial atu hanorin fiar katak ema iha imortalidade natural;
no bainhira sira halo ema simu ona sala ida ne'e, sira tenke lori ema
atu konklui katak ema sala-na'in sei moris iha terus rohan-laek. Agora
nakukun nia prinsipe, ne'ebé servisu liuhusi ninia ajente sira, hatudu
Maromak hanesan tiranu ida ne'ebé hakarak vingansa, hodi deklara
katak Nia soe ba infernu sira hotu ne'ebé la halo Nia kontente, no
halo sira sente nafatin Ninia hirus; no katak bainhira sira terus ho
susar ne'ebé labele hatete no dulas an iha ahi rohan-laek nia laran,
sira-nia Kriador haree sira husi leten ho laran-kontente.

Nune'e diabu sira-nia xefe hatais ba ema nia Kriadoér no Benfeitor
ninia karakter rasik. Hahalok kroat mai husi Satanas. Maromak mak
domin; no buat hotu ne'ebé Nia kria moos, santu no furak, to'o
revoltozu boot dahuluk lori sala tama. Satanas rasik mak inimigu
ne'ebé tenta ema atu halo sala, no depois harahun nia se nia bele; no
bainhira nia kaer metin ona ninia vitima, nia haksolok ho harahun
ne'ebé nia halo. Se hetan lisensa, nia sei dada rasa umanu tomak ba
ninia rede. Se la iha kbiit divinu nia intervensaun, la iha Adao nia oan
mane ka oan feto ida sei sai livre.

Satanas buka hela ohin loron atu manan ema, hanesan nia manan
ita-nia inan-aman dahuluk, liuvhusi hamamar sira-nia fiar ba sira-nia
Kriador no lori sira atu duvida Ninia ukun nia matenek no Ninia lei
sira-nia justisa. Satanas no ninia emisariu sira hatudu Maromak aat
liu fali sira rasik, atu justifika sira-nia laran-aat no revolta rasik. Lohi-
na'in boot koko atu hatama ninia karakter kroat no aat tebes ba ita-
nia Aman lalehan nian, atu nune'e nia bele hatudu an hanesan ida
ne'ebé hetan sala boot tanba hetan duni sai husi lalehan, tanba nia
lakohi hakruk ba governante ida ne'ebé la loos tebes. Nia aprezenta

ba mundu liberdade ne'ebé sira bele goza iha ninia ukun kmaan,
kontra fali atan-servisu ne'ebé Jeova nia dekretu kroat sira hatuur.
Nune'e nia susesu atu dada klamar sira husi sira-nia laran-metin ba
Maromak.

Doutrina ida ne'ebé kontra tebes domin no laran-sadi'a nia
sentimentu hotu, no mos ita-nia sentidu justisa nian, mak doutrina
katak ema aat sira ne'ebé mate hetan tortura ho ahi no enxofre iha
infernu ida ne'ebé lakan ba nafatin; katak tanba moris badak iha rai
nia sala sira, sira tenke terus tortura durante Maromak moris hela.
Maibé doutrina ida ne'e ema hanorin iha fatin barak no sei iha nafatin
iha mundu kristaun nia kredu barak. Doutér teolojia matenek ida
dehan: “Haree infernu nia tormentu sira sei hasa'e santu sira-nia
ksolok ba nafatin. Bainhira sira haree ema seluk ne'ebé iha natureza
hanesan no moris iha situasaun hanesan, monu ba terus hanesan
ne'e, maibé sira rasik hetan diferensa hanesan ne'e, ida ne'e sei halo
sira sente oinsa sira ksolok” Seluk uza liafuan sira ne'e: “Bainhira
rejeisaun nia dekretu hala'o ba nafatin iha hirus nia sanan sira, sira-
nia tormentu nia suar sei sa'e ba nafatin iha laran-sadi'a nia sanan
sira-nia oin, no sira ne'e, iha fatin atu tuir ema terus sira ne'e nia
sorin, sei dehan, Amen, Aleluia! hahi Na'i!”

Tha Maromak nia liafuan nia pajina ne'ebé mak ita hetan hanorin
hanesan ne'e? Ema sira ne'ebé hetan redensaun iha lalehan sei lakon
sentimentu laran-kmaan no laran-sadi'a hotu, no mos sentimentu
umanu baibain ka? Sira sei troka sentimentu sira ne'e ho estéiku nia
laran-malirin ka ema fuik nia kroat ka? Lae, lae; Maromak nia Livru la
hanorin hanesan ne'e. Sira ne'ebé aprezenta hanoin sira ne'ebé iha
sitasaun sira leten bele sai ema matenek no moés ema onestu, maibé
Satanas nia sofizma lohi sira. Nia lori sira atu komprende sala
Eskritura nia liafuan makaas sira, hodi f6 ba liafuan sira kor moruk no
laran-aat nian ne'ebé pertense ba nia rasik, maibé la'és ba ita-nia
Kriadér. “Hanesan Ha'u moris, dehan Na'i MAROMAK, Ha'u la

559



kontente ho ema aat nia mate; maibé katak ema aat fila husi ninia
dalan no moris: fila, fila husi imi-nia dalan aat sira; tanba sa mak imi
hakarak mate?” Ezekiel 33:11.

Saida mak Maromak sei hetan se ita simu katak Nia kontente atu
haree tortura ne'ebé la para; katak Nia goza kriatura terus sira-nia
kroik, hakilar no malisan, ne'ebé Nia kaer iha infernu nia ahi laran?
Lian aat sira ne'e bele sai muzika iha Domin ne'ebé la iha rohan nia
tilun ka? Ema dehan katak f6 terus rohan-laek ba ema aat sira sei
hatudu Maromak nia odi ba sala hanesan buat aat ida ne'ebé harahun
universu nia dame no orden. O, blasfémia aat tebes! Hanesan
Maromak nia odi ba sala mak razaun ne'ebé halo sala kontinua ba
nafatin. Tanba, tuir tedlogu sira ne'e nia hanorin, tortura ne'ebé
kontinua la iha esperansa ba laran-sadi'a halo ninia vitima kiak sira
sai bulak, no bainhira sira fakar sira-nia hirus ho malisan no
blasfémia, sira aumenta nafatin sira-nia kulpa nia todan. Maromak nia
gloria la sai boot liuhusi halo sala ne'ebé aumenta beibeik kontinua
durante tempu ne'ebé la para.

Ema nia hanoin labele sukat buat aat ne'ebé tormentu rohan-laek
nia erezia halo ona. Biblia nia relijiaun, ne'ebé nakonu ho domin no
di'ak, no nakonu ho laran-sadi'a, sai nakukun tanba superstisaun no
hatais ho ta'uk. Bainhira ita hanoin ho kor falsu saida mak Satanas
pinta Maromak nia karakter, ita bele hakfodak ka katak ema ta'uk,
hamta'uk, no moés odi ita-nia Kriadér laran-sadi'a? Hanoin aat sira
kona-ba Maromak ne'ebé habelar an iha mundu husi pulpitu nia
hanorin halo ona ema rihun ba rihun, loos, millaun ba millaun, sai
septiku no laran-la-fiar.

Tormentu rohan-laek nia teoria mak doutrina falsu ida husi
doutrina falsu sira ne'ebé halo Babilonia nia hahalok nojo nia tua,
ne'ebé nia halo nasaun hotu hemu. Apokalipse 14:8; 17:2. Kristu nia
ministru sira simu erezia ida ne'e no haklaken husi pualpitu santu, ne'e
misteriu duni. Sira simu husi Roma, hanesan sira simu sabadu falsu.

Loos, ema boot no di‘ak sira hanorin ona; maibé naroman kona-ba
asuntu ida ne'e seidauk to'o sira hanesan to'o ona ita. Sira iha
responsabilidade de'it ba naroman ne'ebé nabilan iha sira-nia tempu;
ita iha responsabilidade ba naroman ne'ebé nabilan iha ita-nia tempu.
Se ita fila husi Maromak nia liafuan nia testemunu, no simu doutrina
falsu tanba ita-nia avo sira hanorin, ita monu ba kondenasaun ne'ebé
deklara ba Babil6nia; ita hemu hela ninia hahalok nojo nia tua.

Grupu boot ida ne'ebé sente nojo ba tormentu rohan-laek nia
doutrina hetan lori ba sala kontrariu. Sira haree katak Eskritura sira
hatudu Maromak hanesan Ida ne'ebé nakonu ho domin no laran-
sadi'a, no sira labele fiar katak Nia sei soe Ninia kriatura sira ba
infernu ida ne'ebé lakan ba nafatin nia ahi. Maibé tanba sira kaer
metin katak klamar imortal tuir natureza, sira la haree dalan seluk, s6
konklui katak ema hotu ikus mai sei hetan salvasaun. Barak konsidera
Biblia nia ameasa sira hanesan buat ne'ebé halo de'it atu halo ema
ta'uk no halo tuir, no la'és atu kumpri duni. Nune'e ema sala-na'in
bele moris iha ksolok egoista, la tau matan ba Maromak nia ezijénsia
sira, maibé nafatin hein katak ikus mai Maromak sei simu nia ho
laran-di'ak. Doutrina hanesan ne'e, ne'ebé fiar demais ba Maromak
nia laran-sadi'a, maibé haluha Ninia justisa, halo laran isin nian
kontente no f6 brani ba ema aat sira iha sira-nia hahalok aat.

Atu hatudu oinsa ema sira ne'ebé fiar salvasaun universal (katak
ema hotu sei hetan salvasaun) dobra Eskritura sira atu suporta sira-
nia dogma sira ne'ebé harahun klamar, presiza de'it kita sira-nia
liafuan rasik. Tha mane foin-sa'e ida ne'ebé la iha relijiaun nia funeral,
ne'ebé mate kedas iha asidente ida, ministru Universalista ida hili
hanesan ninia testu Eskritura nia deklarasaun kona-ba David: “Nia
hetan konsolasaun kona-ba Amnon, tanba nia mate ona” 2 Samuel
13:39.

“Ema husu ha'u dala barak” orador ne'e dehan, “saida mak sei
akontese ba sira ne'ebé husik mundu iha sala, mate, karik, iha lanu nia

laran, mate ho krime nia mantxa mean ne'ebé seidauk fase husi sira-
nia ropa, ka mate hanesan mane foin-sa'e ida ne'e mate, ne'ebé nunka
halo profisaun fiar ka nunka iha esperiénsia relijiaun nian. Ami
kontente ho Eskritura sira; sira-nia resposta sei rezolve problema aat
ne'e. Amnon halo sala barak tebes; nia la arrepende an, nia lanu, no
bainhira nia lanu nia hetan oho. David mak Maromak nia profeta; nia
tenke hatene se sei aat ka di'ak ba Amnon iha mundu ne'ebé sei mai.
Saida mak ninia laran nia liafuan? ‘Liurai David nia klamar hakarak
tebes atu sai ba Absaldao: tanba nia hetan konsolasaun kona-ba
Amnon, tanba nia mate ona. Versikulu 39.

“No konkluzaun saida mak ita bele hasai husi liafuan sira ne'e?
La'0s katak terus rohan-laek la'os parte husi ninia fiar relijiozu ka?
Ami hanoin nune'e; no iha ne'e ami hetan argumentu ida ne'ebé
manan, ne'ebé suporta ipoteze ne'ebé kmanek liu, iha naroman liu no
laran-di'ak liu, kona-ba moos no dame universal iha rohan. Nia hetan
konsolasaun, tanba ninia oan mate ona. No tanba si? Tanba ho
profesia nia matan nia bele haree ba futuru gloriozu no haree oan
ne'e dook husi tentasaun hotu, livre husi atan-servisu no moos husi
sala nia dodok, no depois hetan halo santu no iha naroman to'o ona,
hetan simu iha espiritu sira ne'ebé sa'e ona no haksolok nia
sorumutuk. Ninia konsolasaun ida de'it mak katak, bainhira hetan
hasai husi sala no terus nia situasaun agora, ninia oan doben ba ona
fatin ne'ebé Espiritu Santu nia huu aas liu sei fakar ba ninia klamar
nakukun, fatin ne'ebé ninia hanoin sei nakloke ba lalehan nia matenek
no domin imortal nia ksolok doce sira, no nune'e hetan prepara ho
natureza santu atu goza lalehan nia liman rohan nia deskansa no
sorumutuk.

“Iha hanoin sira ne'e ami hakarak ema komprende katak ami fiar
lalehan nia salvasaun la depende ba buat ida ne'ebé ita bele halo iha
moris ida ne'e; la depende ba laran nia mudansa agora, ka ba fiar
agora, ka ba relijiaun nia profisaun agora.”

Nune'e ida ne'ebé dehan nia Kristu nia ministru haktuir fali bosok
ne'ebé samea dehan iha Eden: “Imi sei la mate duni” “Tha loron ne'ebé
imi han, imi-nia matan sei nakloke, no imi sei sai hanesan maromak
sira” Nia deklara katak ema sala-na'in aat liu—ema oho-na'in, na'ok-
teen, no ema halo adultériu—depois mate sei prontu atu tama ba
ksolok imortal.

No ema ida ne'e ne'ebé dobra Eskritura sira hasai ninia konkluzaun
husi saida? Husi frase ida de'it ne'ebé hatudu David nia hakruk ba
Providénsia nia hahalok. Ninia klamar “hakarak tebes atu sai ba
Absalao; tanba nia hetan konsolasaun kona-ba Amnon, tanba nia
mate ona.” Bainhira tempu halo ninia triste nia moras sai kmaan ona,
ninia hanoin fila husi oan ne'ebé mate ba oan ne'ebé moris, ne'ebé
duni an rasik tanba ta'uk ba kastigu loos ba ninia krime. No ida ne'e
mak prova katak Amnon, ne'ebé halo insestu no lanu, bainhira mate
hetan lori kedas ba ksolok nia hela-fatin sira, atu iha ne'eba hetan
hamoos no prepara ba anju sira ne'ebé la iha sala nia belun! Istoria
bosok ida ne'ebé kmanek duni, di'ak tebes atu halo laran isin nian
kontente! Ida ne'e mak Satanas nia doutrina rasik, no nia halo Satanas
nia servisu ho di'ak. Ita tenke hakfodak ka katak, ho hanorin hanesan
ne'e, hahalok aat sai barak?

Mestre falsu ida ne'e nia dalan hatudu ema seluk barak nia dalan.
Liafuan uitoan husi Eskritura hetan hasai husi kontestu, ne'ebé dala
barak sei hatudu katak sira-nia signifikadu kontrariu tebes ho
interpretasaun ne'ebé ema f06; no pasajen sira ne'ebé hasai husi
kontestu ne'e hetan dobra no uza hanesan prova ba doutrina sira
ne'ebé la iha fundasaun iha Maromak nia liafuan. Testemufu ne'ebé
ema kita hanesan prova katak Amnon ne'ebé lanu iha lalehan, ne'e
konkluzaun de'it ne'ebé Eskritura nia deklarasaun klaru no pozitivu
kontra direta, katak ema lanu-teen ida sei la simu Maromak nia reinu
nu'udar liman rohan. 1 Korinto 6:10. Nune'e mak ema ne'ebé duvida,
ema la fiar no ema septiku halo lia loos sai bosok. No ema barak tebes

hetan lohi husi sira-nia sofizma no hetan hatoba iha seguransa isin
nian nia bersu.

Se loos katak ema hotu nia klamar ba direta lalehan iha mate nia
oras, entaun ita bele hakarak mate liu fali moris. Ema barak hetan lori
husi fiar ida ne'e atu hakotu sira-nia moris rasik. Bainhira susar,
konfuzaun no laran-tristeza hanehan, sei haree hanesan buat fasil ida
atu kotu moris nia tali fraku no semo ba mundu rohan-laek nia
ksolok.

Maromak f6 ona iha Ninia liafuan prova klaru katak Nia sei kastigu
ema sira ne'ebé kontra Ninia lei. Sira ne'ebé hafuhu an katak Nia
laran-sadi'a liu atu halo justisa ba ema sala-na'in, presiza de'it haree
ba Kalvariu nia kriis. Maromak nia Oan ne'ebé la iha mantxa nia mate
hatudu katak “sala nia kolen mak mate,” katak violasaun hotu ba
Maromak nia lei tenke simu ninia kastigu loos. Kristu ne'ebé la iha
sala sai sala ba ema. Nia lori lei kontra nia kulpa, no Ninia Aman subar
Ninia oin, to'o Ninia laran kotu no Ninia moris hetan hanehan to'o
mate. Sakrifisiu ida ne'e hotu hala'o atu ema sala-na'in bele hetan
redensaun. La iha dalan seluk atu ema bele sai livre husi sala nia
kastigu. No klamar hotu ne'ebé lakohi hola parte iha expiasaun ne'ebé
Maromak prepara ho folin boot hanesan ne'e tenke lori iha nia an
rasik kontra lei nia kulpa no kastigu.

Mai ita hanoin saida tan mak Biblia hanorin kona-ba ema la-iha-
Maromak no la arrepende an sira, ne'ebé Universalista tau iha lalehan
hanesan anju santu no ksolok sira.

“Ha'u sei f6 ba ema ne'ebé hamrook bee husi moris nia bee-matan
ho gratis” Apokalipse 21:6. Promesa ida ne'e ba de'it sira ne'ebé
hamrook. So sira ne'ebé sente katak sira presiza moris nia bee, no
buka nia maski lakon buat seluk hotu, mak sei hetan. “Ema ne'ebé
manan sei simu buat hotu nu'udar liman rohan; no Ha'u sei sai ninia

Maromak, no nia sei sai Ha'u-nia oan.”” Versikulu 7. Tha ne'e mos,

kondisaun sira hatudu ho klaru. Atu simu buat hotu nu'udar liman
rohan, ita tenke hasoru no manan sala.

Na'i deklara liuhusi profeta Isaias: “Dehan ba ema loos, katak sei
di'ak ba nia” “Ai ba ema aat! sei aat ba nia: tanba ninia liman nia kolen
sei f6 ba nia.” Isaias 3:10, 11. “Maski ema sala-na'in halo aat dala atus
ida)” ema matenek dehan, “no ninia loron sira naruk, maibé loos duni
ha'u hatene katak sei di'ak ba sira ne'ebé hamta'uk Maromak, ne'ebé
hamta'uk iha Ninia oin: maibé sei la di'ak ba ema aat” Eklesiastes 8:12,
13. No Paulo testemuna katak ema sala-na'in rai hela ba nia an rasik
“hirus ba hirus nia loron no Maromak nia julgamentu loos nia
revelasaun; Nia ne'ebé sei selu ema ida-idak tuir ninia hahalok;”
“terus no susar ba ema hotu nia klamar ne'ebé halo aat” Roma 2:5, 6,
9.

“La iha ema ne'ebé halo sala seksual, ka ema foer, ka ema kaan-
teen, ne'ebé adora idulu, iha liman rohan ruma iha Kristu no
Maromak nia reinu” Efezu 5:5. “Buka dame ho ema hotu, no
santidade, ne'ebé se la iha, ema ida sei la haree Na'i’ Ebreu 12:14.
“Haksolok ba sira ne'ebé halo tuir Ninia ukun-fuan sira, atu nune'e
sira bele hetan direitu atu han husi Ai Hun Moris Nian, no atu sira
bele tama sidade ne'e liu husi portaun sira. Tanba iha li'ur mak asu
sira, no matan-dook sira, no ema ne'ebé halo sala seksual, no ema
oho-na'in sira, no ema adora idulu sira, no ema hotu ne'ebé hadomi
no halo bosok.” Apokalipse 22:14, 15.

Maromak f6 ona ba ema deklarasaun ida kona-ba Ninia karakter
no Ninia dalan atu hasoru sala. “NAI Maromak, ne'ebé laran-sadi'a no
laran-di'ak, neineik atu hirus, no nakonu ho laran-di'ak no lia loos, rai
metin laran-sadi'a ba rihun ba rihun, f6 perdua ba hahalok aat no
transgresaun no sala, no ne'ebé sei nunka hamoos ema kulpadu’”
Exodu 34:6, 7. “Nia sei harahun ema aat hotu.” “Ema sira ne'ebé kontra
lei sei hetan harahun hamutuk: ema aat sira-nia rohan sei hetan
kotu.” Salmu 145:20; 37:38. Ukun divinu nia kbiit no autoridade sei uza

atu hakotu revolta; maibé justisa ne'ebé selu nia hatudu hotu sei tuir
perfeitu Maromak nia karakter hanesan Ida ne'ebé laran-sadi'a,
neineik atu hirus no laran-di'ak.

Maromak la obriga ema ida nia hakarak ka hanoin. Nia la kontente
ho halo tuir hanesan atan. Nia hakarak Ninia liman nia kriatura sira
hadomi Nia tanba Nia merese domin. Nia hakarak sira halo tuir Nia
tanba sira komprende no apresia Ninia matenek, justisa no laran-
di'ak. No sira hotu ne'ebé iha hanoin loos kona-ba karakter sira ne'e
sei hadomi Nia tanba sira hetan dada ba Nia ho hakfodak ba Ninia
karakter sira.

Laran-di'ak, laran-sadi'a no domin nia prinsipiu sira, ne'ebé ita-nia
Salvador hanorin no hatudu ho ezemplu, mak Maromak nia hakarak
no karakter nia kopia. Kristu deklara katak Nia la hanorin buat seluk,
sO buat ne'ebé Nia simu husi Ninia Aman. Ukun divinu nia prinsipiu
sira tuir malu perfeitu ho Salvador nia hanorin, “Hadomi imi-nia
inimigu sira” Maromak halo justisa ba ema aat sira, ba universu nia
di‘ak, no mos ba sira ne'ebé hetan Ninia julgamentu nia di'ak. Nia sei
halo sira ksolok se Nia bele halo nune'e tuir Ninia ukun nia lei sira no
Ninia karakter nia justisa. Nia haleu sira ho Ninia domin nia sindl sira,
Nia f6 ba sira kofiesimentu kona-ba Ninia lei, no tuir sira ho Ninia
laran-sadi'a nia oferta sira; maibé sira despreza Ninia domin, halo
Ninia lei la iha folin, no rejeita Ninia laran-sadi'a. Maski sira simu
beibeik Ninia prezente sira, sira halo moe Ida ne'ebé fo; sira odi
Maromak tanba sira hatene katak Nia sente nojo ba sira-nia sala sira.
Na'i pasiénsia kleur ho sira-nia hahalok sala; maibé ikus mai oras ida
ne'ebé deside sei to'o, bainhira sira-nia destinu tenke hetan deside.
Entaun Nia sei kesi revoltozu sira ne'e ho kadeia iha Ninia sorin ka?
Nia sei obriga sira atu halo Ninia hakarak ka?

Sira ne'ebé hili Satanas hanesan sira-nia lider no hetan ukun husi
ninia kbiit la prontu atu tama iha Maromak nia oin. Foti-an, lohi,
hahalok foer no kroat sai metin ona iha sira-nia karakter. Sira bele

tama lalehan atu hela ba nafatin ho sira ne'ebé sira despreza no odi
iha rai ka? Lia loos sei nunka kmanek ba ema bosok-teen; laran-
mamar sei la halo kontente ema ne'ebé hafuhu an no foti-an; moos la
di'ak ba ema foer; domin ne'ebé la buka an nia di'ak la dada ema
egoista. Lalehan bele oferese ksolok saida ba sira ne'ebé hanoin de'it
buat rai nian no buat ba sira-nia an rasik?

Se sira ne'ebé uza sira-nia moris tomak iha revolta hasoru
Maromak hetan lori derrepente ba lalehan no haree perfeisaun nia
situasaun aas no santu ne'ebé iha nafatin iha ne'eba,—klamar hotu
nakonu ho domin, oin hotu nabilan ho ksolok, muzika furak ne'ebé
sa'e ho lian doce hodi f6 onra ba Maromak no ba Bibi-Oan, no
naroman nia mota sira ne'ebé la para suli ba ema hetan redensaun
sira husi Ida ne'ebé tuur iha kadunan nia oin,—sira ne'ebé nia laran
nakonu ho odi ba Maromak, ba lia loos no santidade, bele kahur ho
lalehan nia ema barak no hamutuk iha sira-nia kanta hahi nian ka?
Sira bele hatan Maromak no Bibi-Oan nia gloria ka? Lae, lae;
Maromak {6 ona ba sira tinan barak ba koko nia tempu, atu sira bele
forma karakter ba lalehan; maibé sira nunka hanorin sira-nia hanoin
atu hadomi moos; sira nunka aprende lalehan nia lian, no agora tarde
ona. Moris ida iha revolta hasoru Maromak halo sira la prontu ba
lalehan. Lalehan nia moos, santidade no dame sei sai tortura ba sira;
Maromak nia gléria sei sai ahi ida ne'ebé han. Sira sei hakarak halai
husi fatin santu ne'e. Sira sei simu ho laran-di'ak harahun, atu sira
bele subar husi Ida ne'ebé mate atu sosa sira nia oin. Ema aat sira-nia
destinu hetan determina husi sira-nia hili rasik. Sira hetan hadook
husi lalehan tuir sira-nia hakarak rasik, no ida ne'e loos no laran-
sadi'a husi Maromak nia parte.

Hanesan DilGiviu nia bee, loron boot nia ahi deklara Maromak nia
desizaun katak ema aat sira labele kura. Sira la iha hakarak atu hakruk
ba autoridade divina. Sira-nia hakarak hala'o ona iha revolta; no
bainhira moris remata, tarde ona atu fila sira-nia hanoin nia dalan ba

sorin seluk, tarde ona atu fila husi kontra lei ba halo tuir, husi odi ba
domin.

Bainhira Maromak husik Kain, ema oho-na'in, moris, Maromak fé
ba mundu ezemplu ida kona-ba saida mak sei mosu se husik ema
sala-na'in moris no kontinua iha hahalok aat ne'ebé la iha kontrolu.
Liuhusi Kain nia hanorin no ezemplu nia influénsia, ninia bei-oan
barak tebes hetan lori ba sala, to'o “ema nia hahalok aat boot iha rai”
no “ninia laran nia hanoin hotu nia imajinasaun aat de'it beibeik.” “Rai
mos sai foer iha Maromak nia oin, no rai nakonu ho violénsia” Jénesis
6:5, 11.

Ho laran-sadi'a ba mundu, Maromak hamoos rai nia morador aat
sira iha Noé nia tempu. Ho laran-sadi'a Nia harahun Sodoma nia
morador foer sira. Liuhusi Satanas nia kbiit lohi, ema halo hahalok aat
sira hetan simpatia no admirasaun, no nune'e lori beibeik ema seluk
ba revolta. Nune'e iha Kain no Noé nia tempu, no iha Abraao no Lo
nia tempu; nune'e mos iha ita-nia tempu. Ho laran-sadi'a ba universu
mak ikus mai Maromak sei harahun sira ne'ebé rejeita Ninia grasa.

“Sala nia kolen mak mate; maibé Maromak nia prezente mak moris
rohan-laek liuhusi Jesus Kristu ita-nia Na'i” Roma 6:23. Maski moris
mak ema loos sira-nia liman rohan, mate mak ema aat sira-nia parte.
Moisés deklara ba Israel: “Ha'u tau ona iha 6-nia oin ohin moris no
di'ak, no mate no aat” Deuteronémiu 30:15. Mate ne'ebé Eskritura
sira ne'e ko'alia la'és mate ne'ebé deklara ba Adao, tanba ema hotu
terus ona ninia kontra lei nia kastigu. Ida ne'e mak “mate segundu”
ne'ebé hatuur kontra moris rohan-laek.

Tanba Adao nia sala, mate tama ba rasa umanu tomak. Ema hotu
tun hanesan ba rate. No liuhusi salvasaun nia planu, ema hotu sei
hetan lori sai husi sira-nia rate. “Sei iha moris hi'as husi mate, ema

o

loos no ema la loos;” “tanba hanesan iha Adao ema hotu mate, nune'e
mos iha Kristu ema hotu sei hetan halo moris” Apostolu 24:15; 1

Korinto 15:22. Maibé iha diferensa entre grupu rua ne'ebé hetan lori
sai. “Ema hotu ne'ebé iha rate sira laran sei rona Ninia lian, no sei sai
mai; sira ne'ebé halo di'ak, ba moris nia moris hi'as; no sira ne'ebé
halo aat, ba kondenasaun nia moris hi'as” Joao 5:28, 29. Sira ne'ebé
hetan “konsidera merese” ba moris nia moris hi'as mak “haksolok no
santu.” “Mate segundu la iha kbiit ba sira ne'e” Apokalipse 20:6. Maibé
sira ne'ebé, liuhusi arrependimentu no fiar, la hetan perdaun, tenke
simu kontra lei nia kastigu—*“sala nia kolen.” Sira terus kastigu ne'ebé
diferente iha naruk no makaas, “tuir sira-nia hahalok” maibé ikus mai
remata iha mate segundu. Tanba Maromak labele, tuir Ninia justisa
no laran-sadi'a, salva ema sala-na'in iha ninia sala sira, Nia hasai husi
nia moris ne'ebé ninia kontra lei sira halo lakon ona no ne'ebé nia
hatudu ona katak nia la merese. Hakerek-na'in inspiradu ida dehan:
“Tempu uitoan tan, no ema aat sei la iha: loos, 6 sei buka ho kuidadu
ninia fatin, no nia sei la iha” No seluk deklara: “Sira sei sai hanesan
sira nunka iha” Salmu 37:10; Obadias 16. Ho moe nia taka, sira monu
ba haluha rohan-laek ne'ebé la iha esperansa.

Nune'e sala sei hetan remata, hamutuk ho terus no harahun hotu
ne'ebé mosu husi nia. Salmista dehan: “O harahun ona ema aat, O
hamoos ona sira-nia naran ba nafatin no nafatin. O inimigu, harahun
sira to'o ona rohan ba nafatin” Salmu 9:5, 6. Joao, iha Apokalipse,
bainhira haree ba oin ba situasaun rohan-laek, rona hahi nia hino
universal ida ne'ebé la iha nota ida ne'ebé la tuir malu. Kriatura hotu
iha lalehan no rai hetan rona f6 gloria ba Maromak. Apokalipse 5:13.
Tha tempu ne'eba sei la iha klamar lakon sira atu blasfema Maromak
bainhira sira dulas an iha tormentu ne'ebé la remata; la iha kriatura
kiak sira iha infernu ne'ebé sei kahur sira-nia hakilar ho ema hetan
salvasaun sira-nia kanta.

Iha sala fundamental kona-ba imortalidade natural mak hatuur
doutrina kona-ba konxiénsia iha mate—doutrina ida ne'ebé, hanesan
tormentu rohan-laek, kontra Eskritura sira-nia hanorin, kontra

razaun, no kontra ita-nia sentimentu umanu. Tuir fiar popular, ema
hetan redensaun sira iha lalehan hatene buat hotu ne'ebé akontese
iha rai no liu-liu belun sira ne'ebé sira husik hela nia moris. Maibé
oinsa mak sei sai ksolok ba ema mate sira atu hatene ema moris sira-
nia susar, atu haree sala sira ne'ebé sira-nia ema doben rasik halo, no
atu haree sira hatan moris nia triste, laran-tristeza no susar hotu?
Lalehan nia ksolok hira mak sei goza husi sira ne'ebé semo hela iha
sira-nia belun sira-nia leten iha rai? No fiar ida ne'e nojo tebes, katak
kedas bainhira iis sai husi isin, ema la arrepende an nia klamar hetan
soe ba infernu nia ahi! Susar klean oinsia mak sira tenke monu ba, sira
ne'ebé haree sira-nia belun sira ba rate la prontu, atu tama ba terus
no sala rohan-laek! Ema barak sai bulak tanba hanoin aat ida ne'e.

Eskritura sira dehan saida kona-ba buat sira ne'e? David deklara
katak ema la iha konxiénsia iha mate. “Ninia iis sai, nia fila ba ninia
rai; iha loron ne'e kedas ninia hanoin sira lakon.” Salmu 146:4. Salomao
fo6 testemunu hanesan: “Ema moris hatene katak sira sei mate: maibé
ema mate la hatene buat ida” “Sira-nia domin, no sira-nia odi, no
sira-nia laran-moras, lakon ona agora; no sira la iha ona parte ida ba
nafatin iha buat ida ne'ebé ema halo iha loro-matan okos.” “La iha
servisu, ka planu, ka koniesimentu, ka matenek, iha rate, fatin ne'ebé 6
ba” Eklesiastes 9:5, 6, 10.

Bainhira, hanesan resposta ba ninia orasaun, Maromak halo
Ezekias nia moris naruk tan tinan sanulu-resin-lima, liurai ne'ebé
agradese fo6 hahi ba Maromak tanba Ninia laran-sadi'a boot. Iha kanta
ida ne'e nia hatete razaun tanba sa nia haksolok nune'e: “Rate labele
hahi O, mate labele selebra O: sira ne'ebé tun ba rai kuak labele hein
O-nia lia loos. Ema moris, ema moris, nia sei hahi O, hanesan ha'u
halo ohin”” Isaias 38:18, 19. Teolojia popular hatudu ema loos sira
ne'ebé mate iha lalehan, tama ona ba ksolok no hahi Maromak ho
nanal imortal; maibé Ezekias la haree esperansa gloriozu hanesan

ne'e iha mate. Ninia liafuan tuir malu ho salmista nia testemunu: “Iha
mate la iha ema hanoin O: iha rate sé mak sei f6 agradese ba O?”
“Ema mate la hahi NAI, ka ema ida ne'ebé tun ba nonok.” Salmu 6:5;
115:17.

Pedro iha Loron Pentekoste deklara katak bei-ala David “mate ona
no ema hakoi ona nia, no ninia rate iha ita-nia leet to'o ohin.” “Tanba
David la sa'e ba lalehan” Apostolu 2:29, 34. Faktu katak David hela iha
rate to'o moris hi'as hatudu katak ema loos sira la ba lalehan bainhira
mate. Liuhusi moris hi'as de'it, no tanba Kristu moris hi'as ona, mak
David bele ikus mai tuur iha Maromak nia liman loos.

No Paulo dehan: “Se ema mate la moris hi'as, entaun Kristu mos la
moris hi'as: no se Kristu la moris hi'as, imi-nia fiar mamuk; imi sei iha
imi-nia sala sira. Entaun sira mos ne'ebé toba ona iha Kristu lakon
ona.” 1 Korinto 15:16-18. Se durante tinan rihun haat ema loos sira ba
direta lalehan bainhira mate, oinsa mak Paulo bele dehan katak se la
iha moris hi'as, “sira mos ne'ebé toba ona iha Kristu lakon ona”? Moris
hi'as sei la presiza.

Martir Tyndale, bainhira ko'alia kona-ba ema mate sira-nia
situasaun, deklara: “Ha'u konfesa nakloke, katak ha'u la konvensidu
katak sira iha ona gloria tomak ne'ebé Kristu iha, ka ne'ebé Maromak
nia anju hili sira iha. No ida ne'e la'6s artigu ida husi ha'u-nia fiar;
tanba se nune'e, ha'u la haree saida tan, s6 katak haklaken isin nia
moris hi'as sai buat mamuk ida”’—William Tyndale, Preface to New
Testament (ed. 1534). Reprinted in British Reformers—Tindal, Frith,
Barnes, page 349.

Faktu ida ne'ebé labele nega mak katak esperansa ba ksolok
imortal bainhira mate lori ema barak atu haluha Biblia nia doutrina
kona-ba moris hi'as. Dr. Adam Clarke haree tendénsia ida ne'e, no nia
dehan: “Doutrina kona-ba moris hi'as haree hanesan importante liu
ba kristaun primitivu sira duké agora! Oinsa mak ida ne'e? Apostolu
sira insiste beibeik kona-ba nia, no liuhusi nia f6 animu ba Maromak

nia dixipulu sira atu servisu makaas, halo tuir no haksolok. No sira-
nia susesor sira ohin loron dala uitoan de'it mak temi nia! Nune'e
apostolu sira prega, no nune'e kristaun primitivu sira fiar; nune'e ami
prega, no nune'e ami-nia rona-na'in sira fiar. La iha doutrina ida iha
evanjelhu ne'ebé hetan énfaze boot liu; no la iha doutrina ida iha
prega nia sistema agora ne'ebé ema haluha liu!"—Commentary,
remarks on 1 Corinthians 15, paragraph 3.

Ida ne'e kontinua to'o moris hi'as nia lia loos gloriozu besik
nakukun tomak no lakon husi mundu kristaun nia matan. Nune'e
hakerek-na'in relijiozu boot ida, bainhira komenta Paulo nia liafuan
iha 1 Tesalonika 4:13-18, dehan: “Ba konsolasaun nia objetivu pratiku
hotu, doutrina kona-ba ema loos sira-nia imortalidade haksolok troka
ba ita doutrina ida ne'ebé la serteza kona-ba Na'i nia mai dala rua. Iha
ita-nia mate Na'i mai buka ita. Ida ne'e mak buat ne'ebé ita tenke hein
no vijia. Ema mate sira liu ona ba gloria. Sira la hein trombeta ba sira-
nia julgamentu no ksolok”

Maibé bainhira Jesus besik husik Ninia dixipulu sira, Nia la dehan
ba sira katak sira sei mai lalais ba Nia. Nia dehan, “Ha'u ba atu prepara
fatin ba imi” “No se Ha'u ba no prepara fatin ba imi, Ha'u sei mai fali,
no simu imi ba Ha'u-nia an.” Joao 14:2, 3. No Paulo hatete tan ba ita
katak “Na'i rasik sei tun husi lalehan ho hakilar ida, ho Anju Boot nia
lian, no ho Maromak nia trombeta: no sira ne'ebé mate iha Kristu sei
hadeer uluk: depois ita ne'ebé moris no hela sei hetan foti hamutuk
ho sira iha kalohan sira, atu hasoru Na'i iha anin-leten: no nune'e ita
sei hamutuk ho Na'i ba nafatin” No nia aumenta: “Konsola malu ho
liafuan sira ne'e” 1 Tesalonika 4:16-18. Diferensa boot tebes entre
konsolasaun nia liafuan sira ne'e no ministru Universalista nia liafuan
ne'ebé kita ona uluk! Ida ikus ne'e konsola familia ne'ebé triste ho
garantia katak, maski ema mate ne'e halo sala barak oinsa, bainhira
nia hasai ninia iis ikus iha ne'e nia sei hetan simu iha anju sira-nia
leet. Paulo hatudu ba ninia maun-alin sira Na'i nia mai iha futuru,

572



bainhira rate nia kadeia sira sei kotu, no “sira ne'ebé mate iha Kristu”
sei hadeer ba moris rohan-laek.

Molok ema ida bele tama ema haksolok sira-nia uma, sira-nia kazu
tenke hetan ezame, no sira-nia karakter no sira-nia hahalok tenke liu
iha Maromak nia oin. Ema hotu sei hetan julgamentu tuir buat sira
ne'ebé hakerek iha livru sira no hetan kolen tuir sira-nia hahalok.
Julgamentu ida ne'e la akontese bainhira mate. Haree Paulo nia
liafuan: “Nia marka ona loron ida, ne'ebé Nia sei julga mundu ho
justisa liuhusi Mane ne'ebé Nia hili ona; no Nia f6 ona garantia ba ema
hotu kona-ba ida ne'e, tanba Nia halo Mane ne'e moris hi'as husi
mate.” Apostolu 17:31. Tha ne'e apoéstolu deklara ho klaru katak tempu
ida ne'ebé determinadu, ne'ebé iha tempu ne'eba sei mai, hatuur ona
ba mundu nia julgamentu.

Judas ko'alia kona-ba tempu hanesan: “Anju sira ne'ebé la kaer
metin sira-nia pozisaun dahuluk, maibé husik sira-nia hela-fatin
rasik, Nia rai ona iha kadeia rohan-laek iha nakukun nia okos to'o
loron boot nia julgamentu.” No fali, nia kita Enok nia liafuan: “Haree,
Na'i mai ho Ninia santu rihun ba rihun, atu tesi lia ba ema hotu.” Judas
6, 14, 15. Joao deklara katak nia “haree ema mate sira, ki'ik no boot,
hamriik iha Maromak nia oin; no livru sira nakloke: . . . no ema mate
sira hetan julgamentu tuir buat sira ne'ebé hakerek iha livru sira”
Apokalipse 20:12.

Maibé se ema mate sira goza ona lalehan nia ksolok ka dulas an iha
infernu nia ahi, presiza saida julgamentu iha futuru? Maromak nia
liafuan nia hanorin kona-ba pontu importante sira ne'e la nakukun no
la kontra malu; ema baibain bele komprende. Maibé hanoin onestu
ida ne'ebé mak bele haree matenek ka justisa iha teoria ne'ebé ema
fiar agora? Ema loos sira, depois sira-nia kazu hetan ezame iha
julgamentu, sei simu hahi, “Di‘ak loos, atan di'ak no fiél: . . . tama ba
0-nia na'i nia ksolok,” maski sira hela ona iha Ninia oin, karik durante
tempu naruk tebes? Ema aat sira hetan bolu husi tormentu nia fatin

atu simu sentensa husi rai tomak nia Juiz: “Sai husi Ha'u, imi ne'ebé
hetan malisan, ba ahi rohan-laek”™ Mateus 25:21, 41. O, hamnasa ida
ne'ebé todan! Akuzasaun moe ida hasoru Maromak nia matenek no
justisa!

Teoria kona-ba klamar nia imortalidade mak doutrina falsu ida
husi sira ne'ebé Roma, ne'ebé hasai husi paganizmu, hatama ba
mundu kristaun nia relijjiaun. Martin Luther tau nia hamutuk ho
“istéria bosok aat tebes sira ne'ebé sai parte husi Roma nia dekretal
sira-nia fo'er-tahu”—E. Petavel, The Problem of Immortality, page 255.
Bainhira komenta Salomao nia liafuan iha Eklesiastes, katak ema mate
la hatene buat ida, Reformador dehan: “Fatin seluk ida ne'ebé prova
katak ema mate la iha . . . sentimentu. Nia dehan, iha ne'eba la iha
knaar, la iha siénsia, la iha kofiesimentu, la iha matenek. Salomao
julga katak ema mate toba hela, no la sente buat ida. Tanba ema mate
toba iha ne'eb4, la sura loron ka tinan, maibé bainhira sira hadeer, sira
sei sente hanesan sira toba la to'o minutu ida’—Martin Luther,
Exposition of Solomon’s Booke Called Ecclesiastes, page 152.

Tha Eskritura Santa fatin ida la iha deklarasaun katak ema loos sira
ba simu sira-nia kolen ka ema aat sira ba sira-nia kastigu bainhira
mate. Patriarka no profeta sira la husik garantia hanesan ne'e. Kristu
no Ninia apostolu sira la f6 sinal ida kona-ba ida ne'e. Biblia hanorin
ho klaru katak ema mate sira la ba kedas lalehan. Biblia hatudu sira
hanesan ema toba hela to'o moris hi'as. 1 Tesalonika 4:14; Job 14:10-12.
Iha loron ne'e kedas bainhira tali osan-mutin kotu no manko osan-
mean nakfera (Eklesiastes 12:6), ema nia hanoin sira lakon. Sira ne'ebé
tun ba rate iha nonok. Sira la hatene ona buat ida ne'ebé ema halo iha
loro-matan okos. Job 14:21. Deskansa haksolok ba ema loos sira
ne'ebé kole! Tempu, naruk ka badak, ba sira momentu ida de'it. Sira
toba; Maromak nia trombeta hadeer sira ba imortalidade gloriozu.
“Tanba trombeta sei tanis, no ema mate sira sei hadeer la dodok. . . .
Bainhira buat ne'ebé dodok ida ne'e hatais ona buat ne'ebé la dodok,

no buat mate ida ne'e hatais ona imortalidade, entaun liafuan ne'ebé
hakerek ona sei kumpri, Mate hetan tolan iha vitoria” 1 Korinto 15:52-
54. Bainhira sira hetan bolu husi sira-nia dukur klean, sira haht
hanoin iha fatin ne'ebé sira para. Sentimentu ikus mak mate nia
moras; hanoin ikus mak katak sira monu hela ba rate nia kbiit okos.
Bainhira sira hadeer husi rate, sira-nia hanoin haksolok dahuluk sei
rona iha hakilar manan nian: “O mate, 6-nia tuda iha ne'ebé? O rate,
0-nia vitoria iha ne'ebé?” Versikulu 55.

